
Skule – heim samarbeidet i Klepp kommune 

Barnet beste 

 

 

 

 

 

 

Viktigheita av eit godt og konstruktivt skule-heim samarbeid 

 

 

 

 

 

 

Når og korleis kontakta skulen og lærarane 

Avtala møte på førehand: For å få mest mogleg ut av samtalar med lærarane, tilrår me at møte blir 
avtalte på førehand. Dette gir læraren tid til å førebu seg og gi best mogleg rettleiing. Lærarane er 
tilgjengelege for spørsmål og samtaler i løpet av dagen når dei ikkje har undervisning. Dersom ein 
sender førespurnad på kveldstid, vil ein få svar påfølgjande arbeidsdag.  
 
Tilgjengelege kommunikasjonskanalar: Lærarane kan nåast via Visma som er Kleppskulen sin 
kanal for formelle henvendelsar til skulen. Ikkje skriv sensitive opplysningar. Då kan de be læraren 
ringa dykk. Er det noko som hastar, kan de ringa skulen sitt sentralbord.  
 

Alle barn skal trivast og har rett til eit trygt og utviklande skulemiljø:  
Skulen har ansvar for å sikra eit trygt og godt skulemiljø for alle elevar. Me jobber for at alle barn skal trivast og kjenna seg 
inkludert. 
Barnet i fellesskapet: Kvart barn er unikt, men også ein del av eit større fellesskap. Derfor må me balansera individuelle behov med 
omsynet til heile klassen. 
Fellesskapsfokus: Eit godt skulemiljø byggjer på samarbeid, respekt og forståing. Fokus på fellesskapet, skapar me ein skule der alle 
kjenner seg tryggja og verdsett. 
Omsyn og respekt: Det er viktig at både skulen og heimen lærer barna å visa omsyn og respekt for andre. Dette skaper ein positiv 
atmosfære der alle kan læra og utvikla seg. 

Felles ansvar for utviklinga til barnet: Skule og heim har eit felles ansvar for trivselen og læringa til barnet. Eit 
godt samarbeid mellom foreldre og skule er avgjerande for suksessen til barnet. 
Støtt og rettleiing: Gjennom samarbeid gir me barnet den støtte og rettleiinga det treng både fagleg og sosialt. 
Foreldre kjenner barnet best, og innsikta deira er viktig for oss. Samtidig ser skolen barnet i relasjon og i samspel 
med andre. 
Open dialog: Ein open og ærleg dialog mellom foreldre og skule fremmar gjensidig forståing og tillit. Dette gjer 
det lettare å handtera utfordringar og finna gode løysingar saman. 
Førebygging av misforståing og problem: Tidleg kommunikasjon mellom heim og skule førebygger potensielle 
problem og bidra til å løysa utfordringar før dei veks seg store. 
Positive haldningar: Framsnakk skulen, lærarane og medelevar.  

Konstruktive førespurnader: Når du kontaktar skulen eller lærarane, er det nyttig å vera konkret 
og konstruktiv. Dette hjelper oss med å forstå situasjonen og finna løysingar som fungerer for 
barnet. 
 
Regelmessig oppfølging: Regelmessig kontakt og oppfølging er viktig. Ta kontakt viss du har 
spørsmål eller bekymringar om trivselen vedrørande barnet ditt. 
 
 
Me ser fram til å samarbeida med dykk alle for å saman skapa trygt og utviklande 

skulemiljø for alle! 
 

Helsing lærare og tilsette, skuleleiarar/rektor, skulesjef 
                                                                            August 2024 

 

 


